
0. Introducion

Este traballo é produto da reformulacion, e esperamos que do afinamento, de
reflexions anteriores sobre este mesmo tema, xeradas a partir da constatacion da ne-
cesidade de revisar os estudos sobre a prosa do século XIX, pois, de verificarmos o
estado da cuestion & hora de avaliar a producion decimonodnica, tornase evidente até
que punto os xéneros prosisticos tefien concitado unha menor atencion por parte da
critica galega; circunstancia esta historicamente explicabel polo feito de a poesia ser,
con moito, durante o século XIX, o xénero preponderante, tanto en calidade como en
cantidade, entre os nosos autores ¢ autoras, mais que orixinou unha clara secundariza-
cion da prosa producida na mesma etapa.

Ao mesmo tempo, esta reflexion ten moito a ver coa renovacion do interese
pola teoria dos xéneros levada adiante por determinados sectores da critica ao longo
da segunda metade do século XX. Neste seu rexurdimento, as reflexions tedricas
sobre estas cuestions afastaronse dos debates sobre as normas fixas das clasificacions
xenéricas ou da idea do xénero como proceso do cambio textual de modo que, desde
unha pluralidade de discursos criticos (desde ensaios feministas até os dos teoricos de
metodoloxia marxista como Althusser, Fredric Jameson ou Franco Moretti, entre
outros), os xéneros pasaron a ser concibidos como marcos para relacionar a literatura
coas formacions sociais. Asi, de mais a mais, foise estendendo «el reconocimiento de
los géneros como un método para revelar un proceso historico que proporciona una
comprension valiosa, practica y tedrica de los cambios, lagunas y transformaciones
que aparecen en la escritura de la historia literaria y de otras historias», en palabras de
Ralph Cohen (Cohen, 2005: 225).

Tendo en conta esta perspectiva tedrica, coidamos que resulta imprescindibel
iniciar unha revision dos xéneros prosisticos cultivados no século XIX na Galiza, pois
a sta analise, a partir dunha focaxe mais ampla e diversa das até agora existentes,
contribuird, sen dibida, a deitar mais luz a respecto da nosa historia literaria. Este
estudo de conxunto dos xéneros prosisticos decimononicos na literatura galega teria
que desenvolver varias lifias apenas suxeridas a dia de hoxe (por exemplo, ainda estan
pendentes dun estudo rigoroso cuestions basicas como o estabelecemento dunha ca-
racterizacion xeral da prosa do Rexurdimento, a periodizacion da producion do perio-
do, asi como a analise das principais lifias tematicas que a orientan' ¢ a sua frecuencia
de aparicion segundo os xéneros).

Todo isto sobarda con moito a extension desta comunicacion, polo que nos
imos centrar en dous aspectos que coidamos de especial interese e merecentes dunha
reflexion polo miudo, xa que xorden inmediatamente & hora de enfrontar calquera
estudo sobre a prosa galega do XIX; falamos dos problemas de adscricion xenérica
dalgiins textos e da polémica consideracion dalguns deles como textos literarios,
cuestions problematicas, moi ligadas entre si, especialmente visibeis na primeira eta-
pa da nosa literatura contemporanea (mais non s, pensemos nun texto posterior e
referencial como é O Catecismo do Labrego) que condicionaron grandemente a valo-
racion critica destas obras.

1. OS INICIOS DA PROSA GALEGA CONTEMPORANEA: CARACTER
LITERARIO OU NON DOS PRIMEIROS TEXTOS

As primeiras mostras narrativas son aquelas producidas entre os anos 1808-
1840 que o profesor Ricardo Carvalho Calero recolleu baixo o rétulo de prosa patrid-
tica e politica ou, tamén, de literatura utilitaria ou de circunstancias (Carballo, 1975).
Son estes textos as primeiras manifestacions que poden ser cualificadas como litera-
rias, ainda que esta valoracién non sexa unanime entre a critica. Fronte & considera-
cion tradicional na nosa historiografia que arrinca de Carvalho, outros autores e auto-
ras sostefien que perante estes textos non se pode falar propiamente de manifestacions
literarias.

Carvalho Calero, no seu dia, ao falar dos primeiros textos de caracter patridti-
co, cualificounos como literatura tendenciosa e atfirmou que, se ben nela non abunda-

' Ao noso xuizo, tres son os grandes temas ao redor dos que se organizan estes textos: o tema

folclérico-popular, o tema patridtico-reivindicativo (dentro do que, a modo de subtema, compre incluir
o tema histérico) e o tema sentimental.

ban os valores estéticos (Carballo, 1975: 13), si resultaba interesante pola stia capaci-
dade para reflectir as condicions histdricas ou sociais do tempo (Carballo, 1975: 31).
Unha consideracion en parte semellante lle mereceron os textos que incluiu baixo a
epigrafe de escritos satiricos de caracter popular, na stia opinion interesantes do punto
de vista ideoldxico ou polo seu valor para o estudo do idioma ou da literatura popular
(Carballo, 1975: 60). Porén, malia a insistencia no valor esencialmente documental,
didactico ou utilitario destes textos, Carvalho incluiunos no repertorio da nosa histo-
ria literaria e asi, baixo a epigrafe de prosa patridtica e/ou politica e/ou de circunstan-
cias, os manuais posteriores recolléronos como textos que, se ben cun escaso valor,
posuian unha clara intencionalidade literaria.

Fronte a isto, nos tltimos tempos, unha parte da critica galega sostén que estas
primeiras producions prosisticas non poden ser consideradas propiamente como
manifestacions literarias por mor do seu caracter «excesivamente utilitario».

Anxo Tarrio di que apenas hai nada na primeira metade do XIX que pague a
pena citar do punto de vista da literatura culta (Tarrio, 1994: 97). Nesta mesma lifia
teriamos que situar a Modesto Hermida, que non inclie ningtin destes textos no seu
estudo sobre a prosa do XIX ao considerar que neles non hai indicios de xénero narra-
tivo (Hermida, 2000: 417), e tamén a Xosé M?* Dobarro quen afirma que a etapa 1808-
1833 ¢é unha continuacion dos séculos anteriores en que a presenza de textos en galego
non nos pode levar a afirmar que Galiza conte cunha literatura de seu (Dobarro, 2000:
106). Dolores Vilavedra, ao se referir & producion da primeira etapa do Rexurdimento
(1808-1863), di que os textos desta época se caracterizan pola stia evidente finalidade
pragmatica. Isto lévaa a falar de textos paraliterarios, cualificativo que se refire ao
feito de se produciren sen conciencia nin pretension de integracion nun sistema litera-
rio (Vilavedra, 1999: 95). Tamén Carme Rios Panisse considera que estes non postien
intencion literaria ou estética sendn puramente propagandistica’ e que, polo tanto,
non se pode falar en rigor de literatura sendén unicamente de textos con valor docu-
mental (Rios Panisse, 2001: 112-113).

Na nosa opinidn, para avaliar con xusteza estes textos compre por sobre a mesa
certas cuestions que non por basicas ou reiteradas deixan de ser fundamentais como
punto de partida de calquera analise sobre esta época. Compre lembrar, mais unha
vez, que o importante hiato que sofre a historia auténoma de Galiza na Idade Moder-
na non podia deixar de afectar a unha institucién como é a Literatura. Sinala M? Pilar
Garcia Negro que o que existiu durante os Séculos Escuros foron retallos de resisten-

2 «Certo é que [as minorias concienciadas] recorren, 4s veces, a formas propias do mundo litera-

rio, pero fano para facilita-la lectura publica e a transmision oral das ideas e non como angueira artisti-
ca» (Rios Panisse, 2001: 113).

cia mais non institucion propiamente dita e esta circunstancia anormal resulta esen-
cial para podermos explicar a natureza, a intencionalidade e caracteristicas dos
primeiros textos literarios en galego durante o século XIX (Garcia Negro, 1996: 276).

Escribe Rosalia uns anos mais tarde no ensaio literario que encabeza Follas
Novas: «...as cousas tefien de ser como as fan as circunstancias». Esta afirmacion
resulta absolutamente pertinente para nos introducir na analise da literatura deste pe-
riodo, unha literatura que xorde moi condicionada pola sua funcion utilitaria (tanto a
poesia como a prosa), nun formato, tamén, condicionado polas suas canles de difu-
sidn (xornais, folletos, follas soltas..., non hai libros), nun sistema literario ainda sen
configurar (sen empresas editoriais, teatros...), mesmo, sen consciencia de ser un sis-
tema autonomo (e sen vontade definida de creacion).

Ao mesmo tempo, e isto xa foi sublifiado por unha parte da nosa critica, os
primeiros textos en prosa representan a continuacion do discurso ideoldxico dos Ilus-
trados. Non resulta, pois, estraflo que neles domine o poderoso espirito critico e a
vontade didactica e polémica en que se formaron os seus autores e que, de modo
evidente, condicionan ainda o universo cultural que caracteriza os inicios do século
XIX. Con todo, esta estreita ligazon coa literatura do século XVIII non se vai ver s6
no relativo aos contidos ideoloxicos destes textos senon tamén no que atinxe a cues-
tion xenérica que estamos a tratar.

S6 a modo de apuntamento, compre lembrar algunhas caracteristicas xerais da
literatura que se compuxo na Peninsula ao longo do século XVIII (isto ¢, a que leron
as persoas que redixiron os textos que estamos a analizar). Pddese afirmar que, en
lifias xerais, este século representa o paso a un segundo plano dos xéneros tradicional-
mente considerados como «propiamente artistico-literarios» ou fortemente artisticos
(poesia e novela) para, como contrapartida, instalar de modo central dentro do siste-
ma os diferentes discursos de prosa critica e didactica. Asemade, como ¢ sabido, foi a
prosa do dezaoito quen puxo as primeiras bases das linguaxes criticas modernas e,
polo tanto, da diversidade dos xéneros didacticos e ensaisticos.

Pensemos, a modo de exemplo, no renacemento que tivo lugar neste tempo de
xéneros como o diario ou a epistola, os libros de viaxe ou as utopias, ou, moi especial-
mente, o informe, a memoria e o discurso; é o tempo, tamén, da modelizacion do
artigo xornalistico. Estes subxéneros ocuparon un lugar central no sistema literario e
contribuiron decididamente & evolucion cara 4 configuracion do ensaio no sentido
moderno. Ademais, ¢ propio desta etapa o crecente contaxio moral e didactico sufrido
pola prosa novelistica, o que vai provocar unha aproximacion decidida entre discurso
de ficcidon e discurso ideoldxico (Aullén de Haro, 1987: 14), algo que ten moito a ver
cos textos que nos ocupan.

Imos, pois, lembrar brevemente as caracteristicas fundamentais dalgtins destes
primeiros textos prosisticos da nosa literatura contemporanea.

En concreto, os textos mais interesantes deste grupo son os que presentan for-
ma dialdxica, ainda que hai outros textos non dialogados, por exemplo a «Carta reco-
mendada» (1812) que se corresponden co mesmo fin didactico-doutrinario e presen-
tan as mesmas caracteristicas estilistico-discursivas, canto 4 ambigiiidade xenérica.
Neste texto resulta curioso ver a configuracién da voz narradora (que no texto se
autocaracteriza como labrego) mais que se revela como unha persoa letrada, que pouco
a pouco vai expondo unha auténtica leccion de teoria politica (loa as Cortes de Cadiz,
defensa da soberania nacional e da monarquia constitucional....), un discurso didacti-
co na lifia do pensamento liberal da época.

Volvendo & nosa lifia principal, interésanos reflexionar sobre os trazos
definidores de textos como as «Proezas de Galicia» (1810) ou, sobre todo, daqueloutro
conxunto compacto de textos cronoloxicamente situados entre 1813 («Conversa no
adro») e 1841 («Os dereitos de estola»), mais con especial presenza nos periodos de
goberno liberal (pola liberdade de prensa: 1820-1823 e despois de 1833), que, baixo
variados titulos (conversa/ didlogo /parola /tertulia...) posue unhas caracteristicas ben
definidas.

Cales son, pois, as caracteristicas fundamentais destes textos?

1.- Por unha parte, o seu valor ideoloxico-didactico: son textos de interven-
cidn, concibidos para explicaren ideas, transmitiren opinions, expresaren
criticas... e que, nun contexto de cambio como o da altura, foron elaborados
e difundidos para formar o publico lector ou ouvinte (hai que ter en conta
que, moi probabelmente, serian lidos en alta voz).

2.- Por outra, e este € 0 aspecto que mais nos interesa sublifiar aqui, son textos
con progresiva conciencia do seu valor e funcion literaria. Entre estes valo-
res literarios poderiamos citar a modo de exemplo:

a) Progresiva caracterizacion das personaxes (por exemplo na «Tertulia de
Picafios» e na «Tertulia da Alameday). Asistimos a repeticion de
personaxes, referencias entre eles ou entre as opinions expresadas ante-
riormente (procura dunha relativa continuidade narrativa, un certo ca-
racter serial...). Vemos, tamén, a caracterizacion das personaxes a través
do uso de diferentes rexistros lingiiisticos (véxase, por exemplo no
«Primeiro Didlogo na Alameda» de 1836 os perfis lingiiisticos de Farru-
co ou Cristobo —que falan s6 galego— fronte a Bartolo ou Freitoso, defi-
nidos polo uso do castelan ou o castrapo).

b) Hai unha conciencia por parte do autor (ou autores) de estar a construir
un continuum textual de caracter literario, xa que constatamos uns inte-
resantes xogos intertextuais entre alguns dos textos. Por exemplo, no
«Segundo Didlogo na Alameday» de 1836, o cura que foi receptor inma-

nente (pois leu o texto do primeiro didlogo), aparece agora convertido
en personaxe que fala cos «famosos»® (o0 que, por outra parte, nos per-
mite observar de novo o caracter serial).

c) Nos textos atopamos numerosas indicacions de accién e movemento
escénico (para alén da propia presenza do didlogo). Estes elementos
permitennos falar do caracter parateatral desta producion, directamente
vinculada co entremés e co teatro popular que, seguindo a hipotese de
Laura Tato, supomos existente na época (Tato, 1999: 16).

Todo isto lévanos a ter que reflexionar sobre a problematica caracterizacion
xenérica destes textos. E este un problema, na nosa opinion, moi interesante, dado o
caracter heteroxéneo dos elementos que contefien e que evidencian a permeabilidade
do xénero e o seu entrecruzamento coa narrativa e o teatro, mais tamén coa prosa
doutrinal e o xornalismo... Son, por tanto, textos definidos, sobre todo, polo seu pro-
pio caracter de «textos compositos»; un tipo de textos que xustamente se move nas
marxes das convencions xenéricas mais que se pode inserir no ambito dos xéneros
diddctico-ensaisticos. E esta unha categoria de dificil delimitacién que os modernos
tratadistas* utilizan a modo de caixdn de xastre para poderen englobar a variedade de
tipoloxias textuais, con diferenzas substanciais, tanto formais como ideoldxicas, que
tradicionalmente ficaron fora do &mbito das Poéticas, por trataren materia doutrinal e
non ficcional® e que, como xa vimos, tiveron singular protagonismo e relevancia ao
longo do século XVIII e nos inicios do XIX. Asi, segundo os mesmos autores, dentro
deste cuarto grupo (que se engade & tradicional clasificacion ternaria dos xéneros:
eles falan de xéneros poético-liricos, xéneros épico-narrativos e xéneros teatrais)
incluese un grupo heterdclito de subxéneros, organizados a partir de tres categorias de
acordo coa sta determinacion formal-expresiva; falase, asi, de xéneros de expresion

3 As personaxes sabense cofiecidas e, asi, un deles, Freitoso, afirma: «Pra eso ya andamos en
letras de molde por la Vila, como si fuéramos alguén» (Garcia Negro & Gomez Sanchez, 1996: 76). Este
fragmento ¢ un bo exemplo de utilizacion dunha estratexia arquetipica dirixida a crear a conciencia dun
vinculo entre texto e lectores (esa Vila determinada, é un espazo comun que funciona desde o interior da
ficcion até o exterior dos receptores) na lifia da formacion dunha «comunidade imaxinada» (Anderson,
1993: 23-25).

4 Véxase, por exemplo, Garcia Berrio & Huerta Calvo, 1995: 218-230.

5> Segundo estes autores: «La lengua sirve en ellos para la comunicacion del pensamiento en sus
diversas facetas: filosofica, religiosa, politica, cientifica... Por consiguiente, el proposito estético queda
subordinado en este grupo a los fines ideoldgicos, sin que quepa afirmar, no obstante, que aquél esté
ausente por completo» (Garcia Berrio & Huerta Calvo 1995: 218). Isto tltimo vese na dificultade de por
limites entre o didactico e o ficcional no ensaio ou no artigo xornalistico, en moitos casos de clara
intencionalidade artistica.

dramatica (como o didlogo), de expresion obxectiva (como o ensaio, o artigo, o trata-
do, o discurso, o sermdn... mais tamén a historia, a biografia, o libro de viaxes) e de
expresion subxectiva (como a autobiografia, o diario, as memorias) (Garcia Berrio &
Huerta Calvo, 1995: 219-220).

Na nosa opinion, e sen animo de deixarnos levar por ninglin afan taxonomista,
abondaria con reflexionar a partir desta tipoloxia funcional para ter que reconsiderar
e, xa que logo, estabelecer definitivamente o caracter, na nosa opinion, claramente
literario deste tipo de textos.

Para alén disto, este tema debe ser analizado, sobre todo, 4 luz doutra focaxe
radicalmente diferente da anterior e que ten a ver coas reflexions tedricas menciona-
das no inicio desta comunicacion, aquelas que ligan a Teoria dos Xéneros cos proce-
sos histdricos e sociais.

Estas recentes revisions da Teoria dos xéneros tiveron moito a ver coas inves-
tigacions ligadas a analise dos textos pertencentes aos discursos elaborados pola cri-
tica que atende as literaturas que se moven nas marxes (literatura de escravos, de
mulleres, literaturas nacionais emerxentes...) € que conseguiron por en evidencia até
que punto era necesario revisar o concepto de xénero como algo inmutabel. Estes
estudos recuperaron textos escritos por representantes destas minorias, textos pouco
coflecidos ou minusvalorados por parte da historia/ literaria e con isto intentaron de-
mostrar os prexuizos ocultos que subxacian na tradicion recibida, asi como a falta de
obxectividade dos xéneros criticos e tedricos herdados. Deste modo, en época recen-
te, integraronse nos estudos literarios xéneros pouco ou nada valorados, como narra-
ciéns memorialisticas ou confesions, ao tempo que se revisaban os trazos caracteriza-
dores doutros, como, por exemplo, a autobiografia.

Este tipo de estudos cuestionaron calquera tipo de clasificacion monolitica,
pois do mesmo modo que os xéneros incorporan e excluen constituintes ao longo dos
séculos (ou mesmo se incluen ou excliien en si mesmos), un texto pertencente a un
xénero pode estar incluido tamén noutro, ou distintos lectores poden non concordar &
hora de adscribilo a un xénero determinado. Isto Iévanos a partillar a idea de Ralph
Cohen (Cohen, 2005: 226-227) de que os xéneros deben ser analizados como concep-
tos non monoliticos, senén combinatorios (produto da transformacion, interaccion,
cambio...).

Ao mesmo tempo, autores que estudaban o proceso de configuracién de novos
discursos nacionais, incidian en aspectos semellantes. Por exemplo, Edouard Glissant,
afirma que a teoria dos xéneros non se pode acomodar as necesidades dos novos
paises independentes porque ¢ demasiado rixida; os xéneros non funcionan do mesmo
xeito nos paises occidentais que no Caribe e é xustamente a través dos novos proce-
sos combinatorios polo que se crea unha nova identidade nacional posibel (Glissant,
1989).

Como estamos a ver, xustamente esta relativa indefinicion-hibridismo-xogo
xenérico se produce con frecuencia en literaturas que se moven nas marxes do siste-
ma e/ou que se atopan nun momento fundacional (literatura feminista, afro-america-
na, gay ou lésbica ou literaturas nacionais en proceso de constitucion), polo que non
resulta estrafio que esta revision da critica e a teoria do xénero tefia a ver co estudo
polifacético da identidade como un proceso social.

Por que se produce este proceso en todas estas literaturas?

Talvez polo grande peso que os discursos didactico-formativos tefien nestes
discursos literarios fundacionais e que obriga & procura/adaptaciéon dos moldes
xenéricos cofiecidos®.

Talvez como consecuencia da percepcion da necesidade de elaboracion duns
novos referentes identitarios (de afirmacion e/ou negacion a respecto do estabelecido,
ben sexa poder patriarcal, masculino ou colonial...) e, xa que logo, da transformacion
dos modelos estéticos e literarios que sustentaban os vellos referentes.

En calquera caso asistimos & creacion duns novos discursos, novos desde o
punto de vista do contido (porque nos estan a presentar unha nova vision da sociedade
ou serven para exteriorizar que esta existe) e novos do punto de vista formal e discursivo,
porque necesitan expresar esas novas vision da realidade a través de diferentes
combinacidns de estilos e discursos, inéditas até aquel momento con ese sentido.

Pensemos de novo nos nosos primeiros textos en prosa. Como non podia ser
doutra maneira, exemplifican perfectamente ese primeiro momento de representacion
da nacidn, un intre, por asi dicilo, pre-nacional, ainda de contornos indefinidos.

Podemos falar de textos cun caracter incipientemente identitario: neles asisti-
mos & representacion dos sinais que nos caracterizan e que, se supon, deben provocar
a autoidentificacion inmediata dos receptores (pertenza as clases populares, vesti-
menta, expresions, costumes, uso da gaita...) ao apelaren a recursos emotivos, fami-
liares para o receptor.

Estes textos comezan a configurar, de xeito, certamente, incipiente, a necesaria
«comunidade imaxinaday, isto €, o espazo simbolico recofiecibel e, tamén, os seus
habitantes (unhas personaxes en que os lectores-ouvintes podian sentirse representa-
dos), que falan galego (clases populares vilegas e rurais), sobre os temas que os atinxen.

¢ Noutros contextos, neste caso nos novos sistemas literarios que se estan a configurar na
Iberomérica decimononica, imos ver como esta hibridez xenérica € un elemento caracterizador de moitos
dos textos mais relevantes da época. Un dos exemplos mais claros € o Facundo de Sarmiento, un texto
paradigmatico no conxunto dos textos considerados fundacionais en América, caracterizado pola stia
problematica clasificacion xenérica (este libro pode lerse en parte como ficcion, en parte biografia,
historia, ensaio ou, mesmo, panfleto politico). Sobre a correlacion entre as estratexias textuais e as
claves de lectura que elas activan nesta obra, véxase Sorensen, 1998: 61-71.

Para expresaren isto, os autores reutilizan certos moldes xenéricos cofiecidos
(o dialogo de tradicion clasica, o discurso, o artigo xornalistico...) e renovano; mellor
dito, reconvérteno nun novo tipo de discurso, neste caso, tamén didactico-doutrinario,
mais de valor totalmente novidoso.

Estes textos son dunha novidade radical pois proxectan a forma diversa de ver
a sociedade (a sua propia sociedade) que tefien os autores que os compoiien. E estes
autores interpelan directamente aos seus lectores/ouvintes dunha maneira que é nova,
mais que, sen dubida, foi eficaz visto o éxito e a continuidade dos textos deste tipo.

Estas conversas/ parolas/ didlogos... permiten, por primeira vez, que un certo
grupo (ainda non nacional mais que, polo que se aprecia nos propios textos, se perci-
be a si mesmo con caracteristicas comuns), se autorrecofieza na representacion litera-
ria, onde aparece presentado sen ridiculizacion ou burlas.

Talvez isto explique o suceso que estes textos tiveron no seu momento (tal
como se ve na fortuna editorial que parecen reflectir) e a boa recepcion por parte do
publico.

Isto mesmo acontece con outro texto importantisimo, O Catecismo do Labrego
de Valentin Lamas Carvajal, do que non nos podemos ocupar agora mais que presen-
ta, basicamente, moitas das caracteristicas dos que aqui se analizaron (dificultosa
adscricion xenérica, enorme suceso editorial, valor didactico, discurso ideoldxico
identitario, funcién de intervencion, etc.) e sobre o que hai, tamén, unha escasa bi-
bliografia critica.

2. CONCLUSIONS

Pensamos que é necesario reavaliar a funcion e o valor literario destes textos
desde o marco interpretativo dos estudos sobre construcion nacional e analise dos
procesos de emerxencia literaria (pois, como foi dito, os procesos de construcion
nacional e de conformacién dos sistemas literarios son moi semellantes entre si). Na
nosa opinion, a prosa producida na Galiza na primeira parte do século XIX é unha
literatura condicionada pola sta funcion utilitaria (dalgin xeito volvemos ao profesor
Carvalho Calero), feito este que marca a primeira caracteristica coincidente coa
producion literaria que se desenvolve noutros contextos emerxentes, na teoria, moi
diferentes. Alids, o seu claro caracter pragmatico e didactico, evidencia mais que
calquera outro trazo a sua adscricion a ese tipo de literatura que ten como eixo central
o discurso sobre a identidade (en sentido amplo).

